
DEPARTEMENT VAN LANDBOU

No. R. 863








1 September 2006
WET OP LANDBOUPRODUKSTANDAARDE, 1990

(WET No. 119 VAN 1990)

REGULASIES BETREFFENDE DIE KLASSIFISERING EN MERK VAN VLEIS

BESTEM VIR VERKOOP IN DIE REPUBLIEK VAN SUID-AFRIKA

Die Minister van Landbou het kragtens artikel 15 van die Wet op Landbouprodukstandaarde, 1990 (Wet No. 119 van 1990) --

(a)
die regulasies in die Bylae uitgevaardig; en

(b)
die regulasies gepubliseer by Goewermentskennisgewing No. R. 342 van 19 Maart 1999, soos gewysig by Goewermentskennisgewing No. R. 4 van 5 Januarie 2001, herroep.

BYLAE

Woordomskrywing

1.
In hierdie regulasies het enige woord of uitdrukking waaraan 'n betekenis in die Wet geheg is, daardie betekenis en, tensy uit die samehang anders blyk, beteken --

”abattoir" 'n slagfasiliteit soos omskryf in die Wet op Veiligheid van Vleis;

"abattoir-identifikasiekode" 'n kode wat in die rolmerk van karkasse en ook op stempels in die geval van varkkarkasse,  gebruik word om die abattoir van oorsprong van die karkas te identifiseer;

"beskadigingsklassifikasie"  die klassifikasie van 'n karkas ten opsigte van beskadiging op die wyse in regulasie 9, of regulasie 9 soos toegepas by regulasie 14, uiteengesit;

"bouvormklassifikasie" die klassifikasie van 'n karkas ten opsigte van bouvorm op die wyse in regulasie 8, of regulasie 8 soos toegepas by regulasie 13, uiteengesit;

"buitehouer" die karton of kis wat een of meer houers vleis bevat;

"die Wet" die Wet op Landbouprodukstandaarde, 1990 (Wet No. 119 van 1990);

"die Wet op Veiligheid van Vleis" die Wet op Veiligheid van Vleis, 2000 (Wet No. 40 van 2000);

"geen vet"  geen aanduiding van sigbare onderhuidse vet op 'n karkas nie;

"handelsmerk" 'n woord of uitdrukking wat op skriftelike aansoek by die Uitvoerende Beampte geregistreer is vir gebruik in die rolmerk;

"houer" die onmiddellike omhulsel waarin vleis vir verkoop verpak word;

"ingevoer" enige snitte, heel karkasse of dele van karkasse afkomstig van beeste skape, bokke of varke wat nie in die Republiek van Suid-Afrika geslag is nie;

"ink" 'n kleurstof soos omskryf in die Wet op Voedingsmiddels, Skoonheidsmiddels en Ontsmet​tingsmiddels, 1972 (Wet No. 54 van 1972);

"kalf" 'n bees --

(a)
met 'n karkasmassa van hoogstens 100 kg waarvan slegs die eerste ware molaar in die bokaak deurgebreek het; of

(b)
waarvan die eerste ware molaar in die bokaak nog nie deurgebreek het nie;

"karkas" die oorblywende deel van 'n bees, skaap, bok of vark nadat die bloed daarvan gedreineer is en die huid, vel, hare, ingewande, harslag, kop, stert, kloutjies en pote, na gelang van die gebruike ten opsigte van 'n bepaalde dier​soort, asook die mantelvlies, geslagsorgane en uier verwyder is en ook --

(a)
so 'n karkas wat lengtegewys langs die ruggraat daarvan in twee dele verdeel is;  en

(b)
'n deel in paragraaf (a) na verwys, wat in twee ongeveer gelyke gedeeltes verdeel is;

"massa" met betrekking tot 'n karkas, die massa tot die naaste kilogram soos tydens klassifikasie bepaal;

"onafhanklike gekwalifiseerde persoon" 'n individu wat opgelei en suksesvol geassesseer is deur die Gemagtigde in die klassifikasie en merk van karkasse in terme van die vereistes van hierdie regulasies en wat geen verbintenis, hetsy direk of indirek, met die betrokke abattoir het nie;

"onderhuidse vetpersentasie" al die sigbare vet van 'n karkas wat verwyder kan word, uitgedruk as 'n persentasie van die verkoelde karkasmassa;

"ouderdomsklassifikasie"  die klassifikasie van 'n karkas ten opsigte van ouderdom op die wyse in regulasie 6 uiteengesit;

"persentasie vleis"  met betrekking tot 'n varkkarkas, die vleisinhoud van so 'n karkas na verwydering van die kop, wange, kloutjies, vel, onderhuidse vet, niere en niervet, stert en been, uitgedruk as 'n persentasie van die karkas sonder die kop, wange, kloutjies, niere en niervet, en stert;

"verantwoordelike persoon" enige indiwidu, vennootskap, korporasie, assosiasie of enige ander besigheidseenheid, wat in besit of beheer is van 'n abattoir;

"vetdikte" met betrekking tot 'n varkkarkas, die dikte van die rugvet met inbegrip van die vel, soos op die wyse in regulasie 12 beoog, bepaal;

"vetheidsklassifikasie" die klassifikasie van 'n karkas ten opsigte van vetheid op die wyse in regulasie 7 uiteengesit;  en

"vleis" daardie gedeeltes van 'n karkas wat normaalweg vir menslike verbruik verkoop word.

Beperking op die verkoop van vleis

2.
(1)
Niemand mag, behoudens die bepalings van subregulasies (2) en (3), vleis in die Republiek
             van Suid-Afrika verkoop nie --

(a)
tensy daardie vleis afkomstig is van 'n karkas wat volgens 'n klas ingevolge regulasie 4 of 10 geklassifiseer is;

(b)
tensy daardie karkas aan die standaarde of ander eienskappe van so​danige klasse soos in hierdie regulasies bedoel, voldoen;

(c)
tensy die voorgeskrewe vereistes in verband met die merk van die karkas ingevolge regulasies 15, 16, 17, 18, 19 en 20 nagekom is;

(d)
tensy die voorgeskrewe vereistes in verband met die merk van inge​voerde vleis ingevolge regulasie 21 nagekom is;  en

(e)
indien daardie karkas, houer of buitehouer gemerk of gestempel is met besonderhede en op 'n wyse soos voorgeskryf, as besonderhede waar​mee dit nie gemerk of gestempel mag word nie.
(2)
Hierdie verbod is slegs van toepassing op --

(a)
die verkoop van vleis van karkasse wat verkry is van die diere wat geslag is by 'n abattoir ten opsigte waarvan 'n abattoir-identifikasiekode ingevolge regu​lasie 3(3)(a) toegeken is;  en

(b)
die verkoop van vleis van karkasse wat met enige merk, simbool of ander begripsuitdrukking gemerk is wat 'n aanduiding van 'n klas daarvan is of heet te wees.

(3)
Die Uitvoerende Beampte kan iemand skriftelik, in die geheel of gedeeltelik, op die
                          voorwaardes wat die Uitvoerende Beampte nodig ag, van die bepalings van subregulasie (1)
                          vrystel.

Abattoir-identifikasiekode

3.
(1)
'n Abattoir-identifikasiekode vir gebruik in die rolmerk van 'n karkas word op skriftelike aansoek
                          deur die Uitvoerende Beampte aan die verantwoordelike persoon van die abattoir toegeken:
                          Met dien verstande dat --

(a)
die abattoir oor 'n registrasiesertifikaat soos uitgereik in terme van die Wet op Veiligheid van Vleis beskik;  en
(b)
die abattoir oor die dienste van 'n onafhanklike gekwalifiseerde persoon beskik.

(2)
So 'n kode mag slegs gebruik word in die abattoir waaraan dit toegeken is.

(3)
(a)
Indien 'n abattoir-identifikasiekode aan 'n abattoir toegeken is, moet al die karkasse van 'n spesie afkomstig van daardie abattoir, geklassifiseer en gerol​merk word indien 40 en meer van die betrokke spesie per maand geslag word.

(b)
'n Grasie tydperk van hoogstens drie maande na die toekenning van 'n abattoir-identifikasiekode word toegelaat ten opsigte van die implementering van die klassifisering en rolmerk vir elke spesie waarvan 40 en meer van die betrokke spesie per maand  by die abattoir geslag word.

(c)
Die verantwoordelike persoon van 'n abattoir wat ooreenkomstig die bepa​lings in subregulasies (1), (2) en (3)(a) en (b) geregistreer is, moet te alle tye 'n volledige, bygewerkte inventaris van alle rolmerktoerusting beskikbaar hê vir inspeksie en is ook verantwoordelik vir die veilige bewaring van alle sodanige rolmerktoerusting.
(4)
Die Uitvoerende Beampte mag 'n abattoir-identifikasiekode intrek indien --

(a)
die rolmerk van karkasse nie binne die tyd in subregulasie (3)(b) genoem, geïmplementeer word nie;

(b)
die abattoir nie enige karkasse gedurende enige tydperk van 30 dae klassi​fiseer of rolmerk nie, uitgesluit die grasietydperk in subregulasie (3)(b) vermeld; 

(c)
die abattoir nie oor die dienste van 'n onafhanklike gekwalifiseerde persoon, beskik nie; 

(d)
die merk en klassifisering van karkasse, na die oordeel van die Uitvoerende Beampte, nie ooreenkomstig die Regulasies geskied nie; 

(e)
die registrasiesertifikaat uitgereik in terme van die Wet op Veiligheid van Vleis teruggetrek is;  of
(f)
die abattoir nie binne 30 dae die gelde soos uiteengesit in artikel 3(1A) van die Wet, aan die Gemagtigde betaal nie.

(5)
Indien 'n abattoir-identifikasiekode ingevolge subregulasie (4) ingetrek word, moet alle
                          rolmerktoerusting binne 48 uur na sodanige intrekking, aan die naaste Polisiekantoor vir afhaal
                         deur die Gemagtigde, of direk aan die Gemagtigde oorhandig word, vir veilige bewaring totdat --

(a)
die abattoir weer ingevolge subregulasie (1) aansoek doen om dieselfde of 'n nuwe abattoir-identifikasiekode, na gelang van die geval;  of

(b)
die verantwoordelike persoon besluit om die rolmerktoerusting aan 'n ander abattoir, wat gemagtig is om karkasse te klassifiseer, oor te dra.

(6)
'n Abattoir hoef slegs ingevolge subregulasie (1) aansoek te doen vir 'n nuwe abattoir-
                          identifikasiekode in gevalle waar sodanige intrekking ingevolge subregulasie (4)(d) plaasgevind
                          het.
(7)
Die verantwoordelike persoon van die abattoir moet die Uitvoerende Beampte of Ge​magtigde
                          binne 48 uur in kennis stel indien daar 'n verandering van die onafhanklike gekwalifi​seerde
                          persoon, by die abattoir is.

(8)
Indien 'n abattoir die dienste van die onafhanklike gekwalifiseerde persoon verloor, of
                          vleisklassifikasie permanent staak, moet die Uitvoerende Beampte sowel as die Gemagtigde
                         binne 24 uur in kennis gestel word en moet alle rolmerktoerusting binne 24 uur aan die naaste
                         Polisiekantoor vir afhaal deur die Gemagtigde, of direk aan die Gemagtigde oorhandig word, vir
                         veilige bewaring.

(9)
Instrumente en toerusting wat gebruik word om vleis te klassifiseer en te rol​merk mag slegs
                         deur die Gemagtigde verskaf word.

(10)
Indien daar enige verlies van rolmerktoerusting waargeneem word, moet die verant​woordelike
                         persoon van die abattoir binne 48 uur --

(a)
die Gemagtigde of die Uitvoerende Beampte van sodanige verliese in kennis stel en ook die saak by die Polisie rapporteer;  en

(b)
by die Uitvoerende Beampte aansoek doen vir 'n nuwe abattoir-identifikasie​kode.

(11)
Alle karkasse waarvan 40 en meer van die betrokke spesie per maand geslag word, afkomstig
                          van 'n abattoir waaraan 'n abattoir-identifikasiekode toegeken is, moet in die abattoir
                         geklassifiseer en, uitgesluit varkkarkasse, ook gerolmerk word.

KLASSIFISERING VAN KALF-, BEES-, SKAAP- EN BOKKARKASEIENSKAPPE

Klasse kalf-, bees-, skaap- en bokkarkasse

4.
(1)
Die karkas van 'n kalf, bees, skaap of bok word as 'n klas ingevolge regulasie 5 geklassifiseer.

(2)
Die klassifisering van 'n karkas word --

(a)
in die geval van 'n kalf, op die hele karkas of op 'n sy daarvan gedoen;

(b)
in die geval van 'n bees, op die hele karkas of op 'n sy daarvan of, waar die karkas in so 'n mate beskadig is dat die sy gekwart is, op 'n kwart daarvan gedoen;  of

(c)
op die hele karkas gedoen.


(3)
Die klassifisering moet op die dag van slagting plaasvind.

Standaarde vir klasse

5.
(1)
Die karkas van 'n bees, skaap of bok word volgens --

(a)
ouderdom as die ouderdomsklasse A, AB, B of C ooreenkomstig die bepa​lings van regulasie 6 geklassifiseer;

(b)
vetheid as die klasse 0, 1, 2, 3, 4, 5 of 6 ooreenkomstig die bepalings van regulasie 7 geklassifiseer;

(c)
bouvorm as die klasse 1, 2, 3, 4 of 5 ooreenkomstig die bepalings van regulasie 8 geklassifiseer; en

(d)
beskadiging as die klasse 1, 2 of 3 ooreenkomstig die bepalings van regulasie 9 geklassifiseer.

(2)
Die karkas van 'n kalf word volgens --

(a)
ouderdom as die klas "Kalf" geklassifiseer;

(b)
bouvorm as die klasse 1, 2, 3, 4 of 5 ooreenkomstig die bepalings van regulasie 8 geklassifiseer;  en

(c)
beskadiging as die klasse 1, 2 of 3 ooreenkomstig die bepalings van regulasie 9 geklassifiseer.

Bepaling van ouderdomsklassifikasie

6.
(1)
Behoudens die bepalings van subregulasies (2), (3) en (4) word die karkas van 'n bees, skaap
                         of bok wat --

(a)
geen permanente snytande het nie, as "Ouderdomsklas A" geklassifiseer;

(b)
minstens een maar hoogstens twee permanente snytande het, as "Ouder​domsklas AB" geklassifiseer;

(c)
minstens drie maar hoogstens ses permanente snytande het, as "Ouder​domsklas B" geklassifiseer;  en

(d)
meer as ses permanente snytande het, as "Ouderdomsklas C" geklassifiseer.

(2)
Die karkas van 'n bees, skaap of bok waarvan die kop nie beskikbaar is vir die bepaling van
                          ouderdomsklassifikasie nie, word geag 'n karkas van Ouderdomsklas C te wees.

(3)
Die karkas van 'n jong bees waarvan die kop nie beskikbaar is vir die bepaling van die
                          ouderdomsklassifikasie nie, word geag die karkas van 'n bees van Ouderdomsklas A te wees
                          tensy die persoon wat die klassifikasie doen, oortuig is dat dit die karkas van 'n kalf is.

(4)
Alle karkasse wat geslag word by 'n geregistreerde abattoir, moet te alle tye, vir die doeleindes
                         van ouderdomsklassifikasie, identifiseerbaar  wees met die kop van sodanige karkas, deur òf
                         elke afsonderlike karkas en kop met 'n ooreenstemmende nommer of merk te identifiseer, òf
                         deur middel van 'n metode wat vir die Uitvoerende Beampte en Gemagtigde aanvaarbaar is.
Bepaling van vetheidsklassifikasie

7.
(1)
Die karkas van 'n dier wat, soos uiteengesit in kolom 1 van Tabel 1 van die Aanhang​sel, aan
                         die hand van 'n visuele evaluering of berekening van die onderhuidse vetverspreiding daarvan,
                         beskryf kan word soos in kolom 2 daarteenoor uiteengesit, kan ten opsigte van vetheid as die
                         klas in kolom 3 teenoor die betrokke beskrywing vermeld, geklassifiseer word.

(2)
'n Beskrywing in subregulasie (1) bedoel kan in die geval van 'n verkoelde karkas 'n
                          onderhuidse vetlaag met 'n dikte soos in kolom 4 van Tabel 1 teenoor die betrokke beskrywing
                          vermeld, verteenwoordig wat --

(a)
in die geval van 'n bees, tussen die tiende en elfde ribbe en 50 mm vanaf die middellyn van daardie karkas gemeet word;  of

(b)
in die geval van 'n skaap, tussen die derde en vierde lumbale werwels en 25 mm vanaf die middellyn van daardie karkas gemeet word.

(3)
'n Beskrywing in subregulasie (1) bedoel kan in die geval van 'n verkoelde karkas 'n persentasie
                          onderhuidse vet soos in kolom 5 van Tabel 1 teenoor die betrokke beskrywing vermeld,
                          verteenwoordig.


(4)
In die geval van bees- en skaapkarkasse moet enige sigbare vet wat op die volgende area op
                         die karkas voorkom, geïgnoreer word by die bepaling van die vetheidsklas:
(a)
Beeskarkas:  Rondom die stertwortel en bekkenholte binne 'n radius van 100 mm.
(b)
Skaapkarkas:  Rondom die stertwortel en bekkenholte binne 'n radius van 50 mm.
Bepaling van bouvormklassifikasie

8.
Die karkas van 'n dier wat, soos uiteengesit in kolom 1 van Tabel 2 van die Aanhangsel, wat aan die
             hand van 'n visuele evaluering van die bouvorm daarvan, beskryf kan word soos in kolom 2
             daarteenoor uiteengesit, kan ten opsigte van bouvorm as die klas in kolom 3 teenoor die betrokke
             beskrywing vermeld, geklassifiseer word.

Bepaling van beskadigingsklassifikasie

9.
(1)
Die karkas van 'n kalf, bees, skaap of bok wat in so 'n mate beskadig is dat, met inagneming
                          van die ligging, omvang en diepte van die beskadiging, die vet-tot-vleis-tot-beenverhouding van
                          so 'n karkas --

(a)
slegs in 'n geringe mate versteur is, word as Klas 1 ten opsigte van beska​diging geklassifiseer;

(b)
matig versteur is, word as Klas 2 ten opsigte van beskadiging geklassifiseer;  of

(c)
erg versteur is, word as Klas 3 ten opsigte van beskadiging geklassifiseer.

KLASSIFISERING VAN VARKKARKASEIENSKAPPE

Klasse varkkarkasse

10.
(1)
Varkkarkasse word as "Speenvark", "Klas P", "Klas O", "Klas R", "Klas C", "Klas U", "Klas S", 
                          "Worsvark" of "Ru" geklassifiseer.

(2)
Die klassifisering van 'n varkkarkas word op die hele karkas of op 'n sy daarvan gedoen.


(3)
Die klassifisering moet op die dag van slagting plaasvind.

Standaarde vir klasse

11.
(1)
'n Varkkarkas met 'n massa van 20 kg of minder word as die klas "Speenvark" geklassifiseer.

(2)
'n Varkkarkas met 'n massa van 20,1 kg of meer maar nie meer nie as 100 kg word as 'n klas,
                          soos uiteengesit in kolom 1 van Tabel 3 van die Aanhangsel, geklassifiseer indien die
                          berekende persentasie vleis van die karkas is soos in kolom 2 van die tabel teenoor die
                          betrokke klas vermeld.

(3)
'n Varkkarkas met 'n massa van 100,1 kg of meer word as die klas "Worsvark" geklassifiseer.

(4)
'n Varkkarkas word as "Ru" geklassifiseer indien --

(a)
'n karkas van bouvorm klas 1 is;

(b)
dit op voorkoms opsigtelik swak telingseienskappe toon;

(c)
dit 'n vermaerde karkas is;

(d)
die vel daarvan opsigtelik dik en skurf vertoon;  of

(e)
die vet daarvan uitermatig olierig vertoon.

Bepaling van persentasie vleis

12.
(1)
Die persentasie vleis van 'n varkkarkas word bereken nadat --

(a)
die vetdikte en spierdikte met behulp van 'n elektroniese diktemeter;  of

(b)
die vetdikte met behulp van 'n intraskoop, tussen die 2de en 3de laaste rib en 45 mm vanaf die middellyn van die karkas gemeet is terwyl dit in 'n hangende posisie is.

(2)
Die persentasie vleis word, afhangende van die tegniek, met behulp van die volgende formules
                         bereken (vetdikte en spierdikte in mm):

Elektroniese persentasie vleis = 72.5114 - (0.4618 x vetdikte) + (0.0547 x spierdikte).

Intraskoop persentasie vleis = 74.4367 - (0.4023 x vetdikte).

(3)
Die resultaat van 'n berekening in subregulasie (2) uiteengesit, word tot die naaste heelgetal
                         afgerond voordat 'n karkas geklassifiseer word.

Bepaling van bouvormklassifikasie

13.
Die klassifikasie van 'n varkkarkas ten opsigte van bouvorm word ooreenkomstig die bepa​lings van
             regulasie 8 gedoen.

Bepaling van beskadigingsklassifikasie

14.
Die klassifikasie van 'n varkkarkas ten opsigte van beskadiging word ooreenkomstig die bepalings van
             regulasie 9 gedoen.

MERK VAN KARKASSE
Stempelmerke

15.
(1)
(a)
Elke karkaseienskap,  soos uiteengesit  in kolom 1 van  Tabel 4 van die  Aanhangsel
waaraan 'n klas in kolom 2 toegeken is, word met 'n stempelmerk soos in kolom 3 teenoor daardie klas aangedui, op die betrokke karkas gemerk.

(b)
'n Stempelmerk word aangebring in die inkkleur in kolom 4 van die genoemde tabel teenoor die betrokke stempelmerk vermeld en, waar van toepassing, op die wyse in kolom 5 daarteenoor uiteengesit.

(c)
Alle stempelmerke moet op die dag van slagting op die karkas aange​bring word.

(2)
(a)
Elke karkas van 'n bees, skaap of bok moet met 'n aanduiding van die getal

permanente snytande gemerk word.

(b)
Die aanduiding moet, in die geval van --

(i)
beeste, met 'n onuitwisbare inkpotlood op beide kante van die atlas​werwel aangebring word, en met 'n stempel in die toepaslike kleur ink, soos uiteengesit in kolom 4 van Tabel 4 van die Aanhangsel, teenoor "Ouderdom" in kolom 1 van die tabel vermeld, op die karkas gestempel word;  en

(ii)
skape en bokke, met die inkkleur wat die ouderdomsklas verteenwoordig op die linker agter skenkel aangebring word, en met 'n stempel in die toepaslike kleur ink, soos uiteengesit in kolom 4 van Tabel 4 van die Aan​hangsel, teenoor "Ouderdom" in kolom 1 van die tabel vermeld, op die karkas gestempel word.

(3)
(a)
Die karkas van 'n beer asook van 'n burg wat tekens van laat kastrasie toon,




moet met die stempelmerk "M/D" geïdentifiseer word.

(b)
Die karkas van 'n ram of 'n bul asook van 'n hamel, 'n kapater of 'n os wat tekens van laat kastrasie toon en wat as Ouderdomsklas AB, Ouderdomsklas B of Ouderdomsklas C geklassifiseer is, moet met die stempelmerk "M/D" geïden​tifiseer word.

(4)
Die abattoir-identifikasiekode moet, in die geval van 'n varkkarkas met 'n stempel of
                          onuitwisbare inkpotlood op elke sy, in die onmiddellike omgewing van ander stempelmerke in
                          hierdie regulasies vermeld, in pers ink aangebring word.

Inkmerke

16.
(1)
Die karkas van 'n ram of bul wat as Ouderdomsklas AB, Ouderdomsklas B of Ouderdomsklas C
                         geklassifiseer is, moet op die volgende area met swart ink gemerk word:

(a)
Ram:  Op die agterpunt van die regter agter skenkel.

(b)
Bul:  Op die voorpunt van die regter voor skenkel.

(2)
Die aanduiding moet by dieselfde punt op die slaglyn as waar die ouderdomsbepaling gedoen
                          word, aangebring word.

Rolmerk van karkasse

17.
(1)
Elke karkas wat geklassifiseer is soos beoog in hierdie regulasies moet gerolmerk word oor die
                          volle lengte van elke sy of kwart daarvan met die voorgeskrewe besonderhede vir die soort dier
                          betrokke.

(2)
Elke karkas moet op die dag van slagting gerolmerk word.

(3)
Die rolmerk moet aan die volgende vereistes voldoen:

(a)
Al die letters en syfers in die rolmerk moet van dieselfde soort en grootte wees.

(b)
Die vertikale hoogte van die letters en syfers in die rolmerk moet minstens 6 mm en hoogstens 8 mm wees.

(c)
Die spasie tussen die rye letters en syfers moet 6 mm wees.

(d)
Die breedte van die rolmerk moet tussen 28 en 29 mm, of tussen 42 en

43 mm wees.

(e)
Die rolmerkink moet eweredig oor die hele lengte van die rolmerk versprei wees.

(4)
Die karkas van 'n kalf, bees, skaap of bok kan ook met 'n afsonderlike rolmerk gerolmerk word
                          wat bestaan uit die uitdrukking "HALAL", "KOSHER" of "KOSJER".

Rolmerk van bees-, skaap- en bokkarkasse

18.
(1)
Elke bees-, skaap- of bokkarkas wat geklassifiseer is soos beoog in hierdie regulasies moet
                          gerolmerk word --

(a)
op beide sye van die karkas;

(b)
50 mm vanaf en parallel met die middellyn van die karkas in die geval van 'n skaap- of bokkarkas;

(c)
80 mm vanaf en parallel met die middellyn van die karkas in die geval van 'n beeskarkas;  en

(d)
vanaf die agterskenkelkant regoor die rug van die karkas tot by die nek.

(2)
Die rolmerk vir 'n bees-, skaap- of bokkarkas moet die volgende aandui:

(a)
Ouderdomsklas.

(b)
Vetheidsklas.

(c)
Abattoir-identifikasiekode.

(3)
Die rolmerk moet, in die geval van die karkas van --

(a)
'n bees of skaap wat geklassifiseer is as ouderdomsklas --

(i)
A, aangebring word met pers ink;

(ii)
AB, aangebring word met groen ink;

(iii)
B, aangebring word met bruin ink;  en

(iv)
C, aangebring word met rooi ink.

(b)
'n bok, aangebring word met oranje ink.

(4)
Die oudersdomsklas van 'n bees-, skaap- of bokkarkas moet, in die geval van ouderdomsklas --

(a)
A, aangedui word deur die simbole "AAA";

(b)
AB, aangedui word deur die simbole "ABAB";

(c)
B, aangedui word deur die simbole "BBB"; en

(d)
C, aangedui word deur die simbole "CCC".

(5)
Die vetheidsklas van 'n bees-, skaap- of bokkarkas moet, in die geval van vetheidsklas --

(a)
0, aangedui word deur die simbole "000";

(b)
1, aangedui word deur die simbole "111";

(c)
2, aangedui word deur die simbole "222";

(d)
3, aangedui word deur die simbole "333";

(e)
4, aangedui word deur die simbole "444";

(f)
5, aangedui word deur die simbole "555"; en

(g)
6, aangedui word deur die simbole "666".

(6)
(a)
Die twaalf rye simbole in die rolmerk vir 'n bees-, skaap- of bokkarkas word soos volg saamgestel:

(i)
Die ouderdomsklas moet minstens vier keer voorkom.

(ii)
Die vetheidsklas moet minstens vier keer voorkom.

(iii)
Die abattoir-identifikasiekode moet minstens vier keer voorkom.

(b)
Indien 'n handelsmerk in die rolmerk voorkom, moet die twaalf rye simbole in die rolmerk as volg saamgestel word:

(i)
In die geval waar die handelsmerk twee reëls en die abattoir-identifikasiekode twee reëls beslaan, moet die ouderdomsklas drie maal, die vetheidsklas drie maal, die handelsmerk twee maal en die abattoir-identifikasiekode een maal, afwisselend, in die rolmerk verskyn.

(ii)
In die geval waar die handelsmerk twee reëls en die abattoir-identifikasiekode een reël beslaan, moet die ouderdomsklas drie maal, die vetheidsklas drie maal, die handelsmerk twee maal en die abattoir-identifikasiekode twee maal, afwisselend, in die rolmerk verskyn.

(iii)
In die geval waar die handelsmerk een reël en die abattoir-identifikasiekode twee reëls beslaan, moet die ouderdomsklas drie maal, die vetheidsklas drie maal, die handelsmerk twee maal en die abattoir-identifikasiekode twee maal, afwisselend, in die rolmerk verskyn.

(iv)
In die geval waar die handelsmerk een reël en die abattoir-identifikasiekode een reël beslaan, moet die ouderdomsklas drie maal, die vetheidsklas drie maal, die handelsmerk drie maal en die abattoir-identifikasiekode drie maal, afwisselend, in die rolmerk verskyn.

Rolmerk van kalfkarkasse

19.
(1)
Die rolmerk van 'n kalfkarkas moet die volgende aandui:

(a)
Ouderdomsklas.

(b)
Abattoir-identifikasiekode.

(2)
In die geval van 'n kalfkarkas moet --

(a)
die rolmerk met bruin ink aangebring word;  en

(b)
die ouderdomsklas deur die afwisselende simbole "CALF" en "KALF" aangedui word.

(3)
(a)
Die twaalf rye simbole in die rolmerk vir 'n kalfkarkas word soos volg saamgestel:

(i)
Die ouderdomsklas moet minstens agt keer voorkom.

(ii)
Die abattoir-identifikasiekode moet minstens vier keer voorkom.

(b)
Indien 'n handelsmerk in die rolmerk voorkom, moet die ouderdomsklas minstens ses keer en die abattoir-identifikasiekode minstens vier keer voorkom.

Rolmerk van varkkarkasse

20.
(1)
Varkkarkasse mag met die volgende besonderhede gerolmerk word:

(a)
Abattoir-identifikasiekode.

(b)
'n Handelsmerk.

(2)
Indien varkkarkasse gerolmerk word, moet die rolmerk met pers ink aangebring word.

MERK VAN VLEIS

Ingevoerde vleis

21.
(1)
Elke buitehouer vleis wat in die Republiek van Suid-Afrika ingevoer word, moet met die
                          volgende besonderhede gemerk word:

(a)
Die naam van die land van herkoms van die vleis;

(b)
generiese identifikasie;  en

(c)
die soort snit, datum van verpakking en netto massa van die vleis.

(2)
Wanneer ingevoerde vleis bestem vir verkoop in die kleinhandel in houers verpak word, moet
                          elke sodanige houer met die uitdrukking "ingevoer vanaf" of "imported from", gevolg deur die
                          naam van die land van herkoms, gemerk word.
(3)
Die houer van elke hoeveelheid ingevoerde vleis wat in die kleinhandel verkoop word, mag
                          slegs met 'n ooreenstemmende aanduiding van die ouderdomsklas gemerk word indien die
                          karkas van oorsprong ooreenkomstig hierdie regulasies of ooreenkomstig soortgelyke
                          klassifikasieregulasies van die land van herkoms geklassifiseer is.

(4)
Die besonderhede in subregulasies (1), (2) en (3) bedoel, moet aangedui word in losstaande
                          letters --

(a)
wat duidelik leesbaar is; en

(b)
waarvan die vertikale hoogte minstens 2 mm is.


(5)
Wanneer ingevoerde vleis bestem vir verkoop in die kleinhandel in losmaat uitgestal word, moet
                         die uitdrukking "ingevoer vanaf" of "imported from", gevolg deur die naam van die land van
                         herkoms, in duidelik leesbare letters met 'n vertikale hoogte van minstens 10 mm aangedui word
                         op 'n kennisgewingbord wat in die onmiddellike nabyheid van daardie vleis vertoon word.

(6)
'n Heel of halwe bees-, skaap- of bokkarkas wat in die Republiek van Suid-Afrika ingevoer
                          word, mag slegs met 'n ooreenstemmende aanduiding van die ouderdomsklas en/of
                          vetheidsklas gemerk word indien die karkas ooreenkomstig hierdie regulasies geklassifiseer is:
                          Met dien verstande dat --

(a)
sodanige aanduidings deur middel van 'n rolmerk, soos in regulasies 17, 18 en 19 bepaal, aangebring word;  en

(b)
die land van herkoms ten minste twee keer in die rolmerk aangedui moet word.

Gebruik van die uitdrukking "lam" en "boklam"

22.
(1)
Die uitdrukking "lam" mag slegs gebruik word by die verkoop van skaapvleis wat volgens hierdie regulasies as Ouderdomsklas A geklassifiseer is.

(2)
Die uitdrukking "boklam" mag slegs gebruik word by die verkoop van bokvleis wat volgens hierdie regulasies as Ouderdomsklas A geklassifiseer is.
Beperkte besonderhede

23.
(1)
Geen merk, rolmerk of ander metode van begripsuitdrukking wat regstreeks of by implikasie 'n
                          wanvoorstelling behels, mag op 'n karkas, houer of buite​houer van vleis gemerk word nie.
(2)
Die woorde "super", "prima", "prime", "top", "keur", "choice", "kwaliteit", "quality", "ekstra",
                          "extra" of "ultra" of enige ander woord of uitdrukking wat regstreeks of by implikasie die indruk
                          skep of kan skep dat vleis of 'n karkas van 'n spesiale of bepaalde gehalte anders as 'n
                          eienskap in hierdie regulasies bedoel is, mag nie op die houer van vleis gemerk of op 'n karkas
                          gestempel word nie.

ALGEMEEN

Misdrywe en strawwe

24.
Iemand wat 'n bepaling van hierdie regulasies oortree of versuim om daaraan te voldoen, is aan 'n misdryf skuldig en by skuldigbevinding strafbaar met 'n boete of met gevangenisstraf in oor​eenstemming met artikel 11 van die Wet.
ANNEXURE/AANHANGSEL

TABLE 1/TABEL 1

FATNESS CLASSIFICATION OF BOVINE, SHEEP AND GOAT CARCASSES/

VETHEIDSKLASSIFIKASIE VAN BEES-, SKAAP- EN BOKKARKASSE

(Reg. 7)

	Kind of animal/

Soort dier
	Description of carcass in respect of fatness/

Beskrywing van karkas ten opsigte van vetheid
	Fatness Class/

Vetheidsklas


	Guideline for the deter​mination of the thickness of the subcutaneous fat

layer(mm)/Riglyn vir die bepaling van die dikte van die onderhuidse vetlaag (mm)
	Guideline for the percentage subcutaneous fat/

Riglyn vir die persentasie onderhuidse vet

	1
	2
	3
	4
	5

	Bovine/Bees


	No fat/Geen vet


	0
	Nil/Nul


	Less than 1.0/Minder as 1.0



	
	Very lean/

Baie maer
	1
	Less than 1/Minder as 1


	At least 1.0 but not more than 3.6/

Minstens 1.0 maar hoogstens 3.6



	
	Lean/Maer
	2
	At least 1 but not more than 3/Minstens 1 maar hoogstens 3
	More than 3.6 but not more than 5.6/Meer as 3.6 maar hoogstens 5.6



	
	Medium
	3
	More than 3 but not more than 5/Meer as 3 maar hoogstens 5
	More than 5.6 but not more than 7.6/Meer as 5.6 maar hoogstens 7.6



	
	Fat/Vet
	4
	More than 5 but not more than 7/Meer as 5 maar hoogstens 7
	More than 7.6 but not more than 9.6/Meer as 7.6 maar hoogstens 9.6



	
	Slightly overfat/

Matig oorvet
	5
	More than 7 but not more than 10/Meer as 7 maar hoogstens 10
	More than 9.6 but not more than 11.7/Meer as 9.6 maar hoogstens 11.7



	Sheep/Skaap


	No fat/Geen vet
	0
	Nil/Nul


	Less than 1.0/Minder as 1.0



	
	Very lean/Baie maer


	1
	Less than 1/Minder as l
	At leat 1.0 but not more than 5.6/Min​tens 1.0 maar hoog​stens 5.6



	
	Lean/Maer
	2
	At least 1 but not more than 4/Minstens 1 maar hoogstens 4
	More than 5.6 but not more than 8.6/Meer as 5.6 maar hoogstens 8.6



	
	Medium
	3
	More than 4 but not more than 7/Meer as 4 maar hoogstens 7
	More than 8.6 but not more than 11.6/Meer as 8.6 maar hoogstens 11.6



	
	Fat/Vet
	4
	More than 7 but not more than 9/Meer as 7 maar hoogstens 9
	More than 11.6 but not more than 14.6/Meer as 11.6 maar hoog​stens 14.6



	
	Slightly overfat/

Matig oorvet
	5
	More than 9 but not more than 11/Meer as 9 maar hoogstens 11
	More than 14.6 but not more than 17.6/Meer as 14.6 maar hoog​stens 17.6



	
	Excessively over​fat/Uitermate oor​vet


	6
	More than 11/Meer as 11
	More than 17.6/Meer as 17.6



	Goat/Bok


	No fat/Geen vet
	0
	Nil/Nul
	*



	
	Very lean/Baie maer
	1
	*
	*



	
	Lean/Maer
	2
	*
	*



	
	Medium
	3
	*
	*



	
	Fat/Vet


	4
	*
	*



	
	Slightly overfat/

Matig oorvet
	5
	*
	*



	
	Excessively over​fat/Uitermate oor​vet


	6
	*
	*


*
Not specified/Nie gespesifiseer nie

TABLE 2/TABEL 2

CONFORMATION CLASSIFICATION OF BOVINE, SHEEP, GOAT AND PIG CARCASSES/

BOUVORMKLASSIFIKASIE VAN BEES-, SKAAP-, BOK- EN VARKKARKASSE

(Reg. 8)

	Kind of animal/

Soort dier
	Description of carcass in

respect of conformation/

Beskrywing van karkas ten opsigte

van bouvorm
	Conformation class/

Bouvormklas

	1
	2
	3

	All species/Alle spesies
	Very flat/Baie plat

Flat/Plat

Medium

Round/Rond

Very round/Baie rond


	1

2

3

4

5


TABLE 3/TABEL 3

CLASSES FOR PORK CARCASSES/KLASSE VIR VARKKARKASSE

(Reg. 11)

	Class/Klas
	Calculated percentage meat of carcass #/Berekende persentasie vleis van karkas #


	Fat thickness measured by means of an intrascope (mm)/Vetdikte soos bepaal met 'n intraskoop(mm)

	1
	2
	3

	Sucking pig/Speenvark
	*
	*

	P
	70 and more/70 en meer


	At least 1 but not more than 12/

Minstens 1 maar hoogstens 12 



	O
	At least 68 but not more than 69/

Minstens 68 maar hoogstens 69


	More than 12 but not more than 17/

Meer as 12 maar hoogstens 17



	R
	At least 66 but not more than 67/

Minstens 66 maar hoogstens 67


	More than 17 but not more than 22/

Meer as 17 maar hoogstens 22

	C
	At least 64 but not more than 65/

Minstens 64 maar hoogstens 65


	More than 22 but not more than 27/

Meer as 22 maar hoogstens 27



	U
	At least 62 but not more than 63/

Minstens 62 maar hoogstens 63


	More than 27 but not more than 32/

Meer as 27 maar hoogstens 32

	S
	61 and less/61 en minder


	More than 32/Meer as 32

	Sausage pig/Worsvark
	*


	*

	Rough/Ru


	*
	*


*
Not specified/Nie gespesifiseer nie

#
With due regard to regulation 12(3)/Met inagneming van regulasie 12(3)

TABLE 4/TABEL 4

STAMP MARKS/STEMPELMERKE

(Reg. 15)

	Carcass characte-ristics/Karkaseien​skappe
	Class/

Klas
	Stamp mark/Stempel-merk
	Colour of ink/Kleur van ink
	Method of stamping/

Wyse van stempeling

	1
	2
	3
	4
	5

	Calf/Kalf

[Reg. 5(2)]
	Calf/Kalf
	A
	Brown/Bruin
	With a double impression of the stamp mark/Met 'n dubbel​afdruk van die stempelmerk

	Age (bovine, sheep and goat/Ouderdom (bees, skaap en bok)

[Reg. 6]
	A

AB

B

C
	A

AB

B

C
	Purple/Pers

Green/Groen

Brown/Bruin

Red/Rooi
	In the case of a bovine carcass with a stamp mark on each quarter/In die geval van 'n beeskarkas met 'n stempel​merk op elke kwart

	Fatness (bovine, sheep and goat)/Vetheid (bees, skaap en bok)

[Reg. 7]
	0

1

2

3

4

5

6
	0

1

2

3

4

5

6
	Purple/Pers

Purple/Pers

Purple/Pers

Purple/Pers

Purple/Pers

Purple/Pers

Purple/Pers
	In the case of a sheep carcass with a fat tail with a double impression of the stamp mark; in the case of a bovine carcass with a stamp mark on each quarter/In die geval van 'n skaapkarkas met 'n vetstert met 'n dubbelafdruk van die stempelmerk; in die geval van 'n beeskarkas met 'n stempel​merk op elke kwart

	Conformation (bovine, calf and pig)/Bouvorm (bees, kalf en vark)

[Reg. 8 and/en 13] 
	1

2

3

4

5
	1

2

3

4

5
	Green/Groen

Green/Groen

Green/Groen

Green/Groen

Green/Groen
	In the case of a bovine and calf carcass with a stamp mark on each side and in the case of a pig carcass with a stamp mark on one side/In die geval van 'n bees- en kalfkarkas met 'n stempelmerk op elke sy en in die geval van 'n varkkarkas met 'n stempelmerk op een sy

	Damage (all species)/

Beskadiging (alle spe​sies)

[Reg. 9 and/en 14]
	1

2

3
	1

2

3
	Brown/Bruin

Red/Rooi

Black/Swart
	Shall be stamped in such a way as to indicate the damaged area/Word so aan​gebring dat dit die beska​digingsgebied aandui

	Masculinity (all species)/

Manlikheid (alle spesies)

[Reg. 15(3)] 
	Male/

Manlik
	M/D
	Black/Swart
	In the case of a bovine carcass with a stamp mark on each side; in the case of a sheep and goat carcass with a stamp mark on one side in the immediate vicinity of the other 

	
	
	
	
	stamp marks; in the case of a pig carcass with a stamp mark on each side/In die geval van 'n beeskarkas met 'n stempel​merk op elke sy; in die geval van skaap- en bokkarkasse met 'n stempelmerk op een sy in die onmiddellike omgewing van die ander stempelmerke; in die geval van 'n varkkarkas met 'n stempelmerk op elke sy

	Sucking pig/Speenvark

[Reg. 11(1)]
	Sucking pig/

Speenvark


	S
	Purple/Pers
	On forehead/Op voorkop

	Percentage meat (pigs)/

Persentasie vleis(varke)

[Reg. 11(2)] 
	P

O

R

C

U

S
	P

O

R

C

U

S
	Purple/Pers

Purple/Pers

Purple/Pers

Purple/Pers

Purple/Pers

Purple/Pers
	On each side in all the cases/

Op elke sy in al die gevalle

	Sausage pig/

Worsvark

[Reg. 11(3)]
	Sausage pig/Wors​vark 
	W
	Purple/Pers
	One stamp mark on each but-tock/Een stempelmerk op elke boud

	Rough/Ru

[Reg. 11(4)]
	Rough/Ru
	RU
	Black/Swart
	One stamp mark on each side/

Een stempelmerk op elke sy




